
				এই পাতাটির মুদ্রণ সংশোধন করা প্রয়োজন। 
YRb শ্ৰীশ্ৰীগৌরসুন্দর
আলোকময় হইয়া উঠিল। বৈষ্ণব সকল উন্মত্ত হইয়া নাচিতে নাচিতে গাহিতে গাহিতে চলিতে লাগিলেন । পাষণ্ড সকল, আজ কাজীর নিকট যথেষ্ট অপমানিত হইয়া নিমাই পণ্ডিতের গর্ব খর্ব ও সঙ্কীৰ্ত্তন ব্যাপার একেবারে নির্বাপিত হইবে ভাবিয়া, মনে মনে নিরতিশয় আনন্দ অনুভব করিতে লাগিলেন । কেহ বা প্ৰতিমুহূৰ্ত্তেই সসৈন্যে কাজীর আগমন চিন্তা করিয়া উৎসাহিত হইতে লাগিলেন। কিন্তু তঁহাদের মনোরথ মনেই রহিয়া গেল, কাৰ্য্যে পরিণত হইল না । কাজীর বা তাহার অনুচরবর্গের কেশাগ্রও দৃষ্ট হইল না। সঙ্কীৰ্ত্তন সম্প্রদায় কীৰ্ত্তন করিতে করিতে নির্বিঘ্নে কাজীর ভবনের নিকটবৰ্ত্তী হইলেন। কাজী ইতিপূর্বেই শ্ৰীগৌরাঙ্গের ও তদীয় সঙ্কীৰ্ত্তনের মহিমা বিশেষরূপেই বিদিত হইয়াছিলেন। তিনি নিশ্চয় বুঝিয়াছিলেন যে, শ্ৰীগৌরাঙ্গের সেই সঙ্কীৰ্ত্তন রোধ করা তাহার সাধ্যের অতীত। জানিয়া শুনিয়া কেও জলন্ত অনলে হস্তক্ষেপ করিতে সাহসী হয় ? কাজী যবন হইয়াও শ্ৰীগৌরাঙ্গকে হিন্দুর দেবতা বলিয়া স্থির করিয়াছিলেন। অতএব সঙ্কীৰ্ত্তন নিবারণের চেষ্টা দূরে থাকুক। তিনি ইতিপূর্বে যে মৃদঙ্গ ভাঙ্গিয়াছিলেন এবং সঙ্কীৰ্ত্তন নিবারণের আদেশ করিয়াছিলেন, সেই সকল স্মরণ করিয়া মনে মনে অনুতাপ করিতেছিলেন। তিনি, এই অবস্থায় শ্ৰীগৌরাঙ্গের সম্মুখে উপস্থিত হইলে, পাছে তাহার কোপানিলে ভস্মীভূত হইয়া যান, এই ভয়ে বাটী হইতে বাহির না হইয়া গৃহমধ্যেই অবস্থান করিতেছিলেন। মধ্যে মধ্যে র্তাহার অনুচরবর্গ সঙ্কীৰ্ত্তনের সংবাদ প্ৰদান করিলেও, তিনি উহাতে বাধা দিবার আদেশ না করিয়া, সঙ্কীৰ্ত্তনকারীদিগের প্রতি কোনরূপ অনাচার অত্যাচার না হয় এইরূপ আদেশ করিতেছিলেন এবং তঁহাদিগের মুখ হইতে বিরাট সঙ্কীৰ্ত্তনব্যাপার শ্ৰবণ করিতেছিলেন। এই সময়ে শ্ৰীগৌরাঙ্গ আসিয়া কাজীর দ্বারদেশে উপস্থিত হইলেন। উদ্ধত লোক সকল নিষেধ না মানিয়াই কাজীর উদ্যানের বৃক্ষলতাদি নষ্ট করিতে লাগিলেন । তদর্শনে শিষ্ট লোক সকল বলপূর্বক তঁহাদিগকে উক্ত গহিত আচরণ হইতে নিবৃত্ত করিলেন। পরে শ্ৰীগৌরাঙ্গ লোক দ্বারা সমাচার প্রদান করিয়া কাজীকে আনাইলেন । কাজী বাহিরে আসিয়া শ্ৰীগৌরাঙ্গকে ক্রুদ্ধ দেখিয়া বিবিধ সস্তুনাবাক্য দারা তঁহাকে সাস্তুনা করিলেন। অনন্তর মনে মনে নিজকৃত কৰ্ম্মের নিমিত্ত পরিতাপ করিয়া সঙ্কীৰ্ত্তনের প্ৰতিকূলতাচরণের পরিবর্তে সুপ্রচারের ব্যবস্থা করিয়া দিলেন। শ্ৰীগৌরাঙ্গ কাজীর তাদৃশ সদ্ব্যবহারে সন্তুষ্ট হইয়া বলিলেন,-“আমি তোমার সহিত সাক্ষাৎ করিতে আসিলাম, তুমি আমাকে অভ্যর্থনা না করিয়া লুকাইলে কেন?” কাজী

